

مقدمہ
انصاف اور انسانیت کا قتل



قرآن پاک نے ایک جانب انسانی جان کی حرمت کا حکم دیا ہے، تو دوسری جانب جائز طور پر جان لینے کے بارے میں عدل اور قصاص کی شرط کو ایک ابدی اصول کے طور پر پیش کیا ہے۔ یہی وہ اصل الاصول ہے ، جس کی بنیاد پر انسانی معاشرے میں جان کا تحفظ اور امن و
آشتی کا قیام ممکن ہے: مَنْ قَتَلَ نَفْسًا بِغَيْرِ نَفْسٍ أَوْ فَسَادٍ فِي الْأَرْضِ فَكَأَنَّمَا قَتَلَ النَّاسَ جَمِيْعًا وَ مَنْ أَحْيَاهَا فَكَأَنَّمَا أَحْيَا النَّاسَ جَمِيعًا (المائده ۳۲:۵)
" جس نے کسی انسان کو خون کے بدلے یا زمین میں فساد پھیلانے کے سوا کسی اور وجہ سے قتل
کیا اس نے گویا تمام انسانوں کو قتل کردیا اور جس نے کسی کو زندگی بخشی ، اس نے گویا
اس آیت مبارکہ سے انسانی زندگی کے کم از کم تین بنیادی اصول سامنے آتے ہیں: اول: انسانی جان سب سے محترم شے ہے۔ زندگی اللہ کی دی ہوئی ہے۔ اللہ کی دی ہوئی مہلت میں زندہ رہنے کا حق تمام انسانوں کو حاصل ہے، الا یہ کہ وہ خونِ ناحق کے مرتکب ہوں یازمین پر فساد پھیلانے کا ذریعہ بن کر دوسروں کے لیے جینا محال کر دیں۔ اگر ایسی صورت پیدا ہو جائے تو وہ اپنے زندہ رہنے کے حق سے اپنے کومحروم کر لیں گے ۔ لیکن سزا کا یہ نظام قانون اور عدل کے مسلمہ طریقے کے مطابق ہو گا ورنہ فساد فی الارض کا موجب ہوگا۔
دوم: بات خواہ ایک ہی فرد کی زندگی کی حفاظت یا قانون کے مطابق کی ہو لیکن ہر فرد کی زندگی اتنی اہم ہے، جتنی پوری انسانیت کی زندگی ۔ اگر ایک جان بھی ناحق جاتی ہے اور اس کا صحیح احتساب نہیں ہوتا تو پھر کسی کی زندگی بھی محفوظ نہیں۔ یہی وجہ ہے کہ ایک نا حق قتل کو پوری انسانیت

شہید عبد القادر مثلاً
کا قتل قرار دیا گیا ہے اور اپنے نتائج اور عواقب کے اعتبار سے یہ ایک چشم کشا حقیقت ہے۔ سوم: اس میں ایک لطیف اشارہ یہ بھی موجود ہے کہ بات صرف مقتل ناحق پر ختم نہیں کر دی گئی، بلکہ ایک جان کو بچانے اور زندگی دینے کا بھی اس آیت میں ذکر کر دیا گیا ہے، تا کہ
یہ پیغام بھی مل جائے کہ قتل ناحق پر خاموش نہ رہو۔ مراد یہ ہے کہ ایک معصوم کی جان بچانا بھی پوری انسانیت کو زندگی دینے کے مترادف ہے اور جان کی حفاظت اور شریعت کے احکام اور ضابطوں کے مطابق قصاص بھی ایک اجتماعی ذمہ داری ہے۔ یہی وجہ ہے کہ ایک مسلمان کو جہاں ناحق خون بہانے سے روکا گیا ہے، وہیں خونِ ناحق سے انسانوں کو بچانے کی ترغیب بھی دی گئی ہے، تا کہ زندگی کا سفر رواں دواں رہ سکے۔
اس آیت مبارکہ کی روشنی میں ہر مسلمان کو اپنا احتساب کرنا چاہیے اور دیکھنا چاہیے کہ آج دنیا میں ، اور خصوصیت سے خود مسلم دنیا میں جس طرح معصوم انسانوں کا خون ارزاں ہو گیا
ہے، اس سے کیسے نجات پائی جائے۔
بنگلہ دیش میں جماعت اسلامی کے رہنما جناب عبد القادر ملا کو محض سیاسی انتقام کے جنون میں جس طرح شہید کیا گیا ہے، وہ عدالتی قتل کی بدترین مثال ہے جس نے ہر درد مند آنکھ کو اشک بار کر دیا ہے۔ اسلامی دنیا کے طول و عرض میں غم و غصے کی لہر دوڑ گئی ہے اور بنگلہ دیش کو سیاسی خلفشار اور تصادم کی آگ میں جھونک دیا گیا ہے۔ سال ۲۰۱۳ء کے دوران میں ۴۶۵ سے زیادہ افراد صرف ان جعلی مقدمات کے خلاف آواز بلند کرتے ہوئے حسینہ واجد کی گولیوں کا نشانہ بن چکے ہیں ۔
ان حالات میں اُمت مسلمہ اور انسانیت کے تمام بہی خواہوں کا فرض ہے کہ ظالم کو ظلم سے روکنے کے لیے ہر ممکن تدابیر کریں اور اپنے ایک برادر ملک کو تباہی کی طرف بگٹٹ دوڑنے سے روکیں کہ دوستی اور بہی خواہی کا یہی تقاضا ہے۔ اس سلسلے میں مؤثر کردار ادا کرنے کے لیے ضروری ہے کہ اس مسئلے کے اہم پہلوؤں کو اچھی طرح سمجھ لیا جائے اور حالات کے معروضی
تجزیے کی روشنی میں پالیسی اور حکمت عملی کے خطوط کار مرتب کیے جائیں۔

بنگلہ دیش: جنگی جرائم کا ٹربیونل
شهید عبد القادر مثلاً
۱۹۷۱ء میں پاکستان کیوں دولخت ہوا ؟ اور بنگلہ دیش کن حالات میں اور کن وجوہ سے وجود میں آیا؟ یہ ہماری تاریخ کا ایک الم ناک باب ہے اور اس پر سنجیدگی اور دیانت سے غور کرنے اور اس سے سبق سیکھنے کی اپنی جگہ بے حد اہمیت ہے۔ البتہ اب یہ ایک مسلمہ حقیقت ہے کہ سب نے کھلے دل کے ساتھ اس حقیقت کو تسلیم کر لیا ہے کہ بنگلہ دیش ہمارا ایک برادر ملک ہے اور
اہل پاکستان دل کی گہرائیوں سے اس کی ترقی اور سلامتی کے طالب ہیں۔ فروری ۱۹۷۴ء میں ماضی کے تلخ باب کو بند کر کے پاکستان اور بنگلہ دیش دونوں نے بہتر مستقبل کی تعمیر اور باہمی تعاون کا عزم کیا تھا اور اس راہ پر گامزن بھی ہوئے تھے، لیکن اچانک بنگلہ دیش کی حکمران عوامی لیگ نے ۲۰۱۰ء میں انسانیت کے خلاف جرائم کے نام پر ایک نام نہاد بین الاقوامی ٹربیونل بنا کر ، اپوزیشن کی جماعتوں ، خصوصیت سے جماعت اسلامی اور ایک حد تک بی این پی (بنگلہ دیش نیشنلسٹ پارٹی) کو نشانہ بنایا ہے اور سیاسی انتقام اور ریاستی دہشت گردی کا ایک خطر ناک کھیل شروع کر دیا ہے۔ خود بنگلہ دیش میں قوم کو دو حصوں میں تقسیم کر کے ایک دوسرے کے خلاف صف آرا کر دیا گیا ہے۔ ریاست کی قوت کو سیاسی مخالفین کے خلاف بے دریغ استعمال کیا جارہا ہے اور جھوٹے مقدمات کے ذریعے جماعت اسلامی اور بنگلہ دیش نیشنلسٹ پارٹی کی قیادت کو ہدف بنایا جارہا ہے۔ یہ سلسلہ ۲۰۰۹ء میں دستور اور قانون میں ترامیم کے ذریعے شروع ہوا ۔ پھر ۲۰۱۰ء میں ایک نام نہاد انٹرنیشنل کرائم ٹربیونل قائم کیا گیا اور ۲۰۱۱ء میں گرفتاریاں اور مقدمات شروع ہو گئے جن کے ذریعے اب تک سات افراد، یعنی: علامہ دلاور حسین سعیدی، ابوالکلام آزاد، محمد قمر الزمان، علی احسن مجاہد، صلاح الدین قادر، معین الدین ، اشرف الزماں کو سزائے موت، پروفیسر غلام اعظم کو عمر قید اور عبد القادر ملا کو پہلے عمر قید اور پھر کھلے کھلے سیاسی دباؤ کے ڈرامے کے بعد سزائے موت کا اعلان کیا گیا۔ اسی طرح بنگلہ دیش نیشنلسٹ پارٹی کے عبد العلیم کو عمر قید سنائی اور مزید دو درجن افراد پر مقدمہ چلایا جا رہا ہے۔

اس سلسلے نے ۱۲ دسمبر ۲۰۱۳ء کو ایک خطر ناک شکل اختیار کر لی جب آخر الذکر ، یعنی جناب عبد القادر ملا کو پھانسی دے کر حسینہ واجد کی بھارت نواز حکومت نے عدالتی قتل سے اپنے ہاتھ خون آلود کر لیے۔ اس لیے اس بات کو اچھی طرح سمجھنے کی ضرورت ہے کہ بنیادی مسئلہ پاکستان پر الزام تراشی اور حقوق انسانی کی پامالی، بنگلہ دیش کی موجودہ قیادت کا غیر آئینی، غیر قانونی اور غیر اخلاقی اقدام ہے، جن کی وجہ سے برادر مسلم ملک بنگلہ دیش بحران کا شکار ہے۔ سیاسی عمل درہم برہم ہے، معیشت پر بُرے اثرات پڑ رہے ہیں اور ملک کا آئینی نظام نئے خطرات سے دو چار ہو گیا ہے۔ یہ حکومت ملک کی اسلامی قوتوں کو نشانہ بنا
کر اپنی سیاسی ناکامیوں پر پردہ ڈالتے ہوئے ایک مہیجانی فضا ہموار کرنا چاہ رہی ہے۔ بنگلہ دیش میں اور بنگلہ دیش سے باہر اس صورت حال پر شدید احتجاج ہوا۔ انٹر نیشنل نیویارک ٹائمز ، ماضی میں عوامی لیگ کی حکومت کی جائز اور ناجائز تائید ہی کرتا رہا ہے، مگر اب اس نے اپنے دو ادارتی کالموں میں بنگلہ دیش کے سیاسی بحران کو حکومت کی پے در پے غلطیوں کا نتیجہ قرار دیا ہے۔ ان مذکورہ متقدمات کو سیاسی مقاصد کے لیے استعمال کرنے کی مذمت کی ہے۔ جنگی جرائم کے مقدمات کی اصولی تائید کرنے کے باوجود، ان میں عدل و انصاف کے تقاضوں کو جس طرح پامال کیا گیا ہے اور ثبوت اور معروف عدالتی طریق کار کے بغیر جس طرح لوگوں کو پھانسی اور عمر قید کی سزائیں دی جارہی ہیں، ان پر مذکورہ اخبار نے شدید گرفت کی ہے۔ اپنے ۲۰ نومبر ۲۰۱۳ء کے اداریے میں اس نے صاف لفظوں میں لکھا ہے کہ : " لگتا ہے کہ حسینہ واجد یہ عزم کیے ہوئے ہیں کہ جنوری [ ۲۰۱۴ء ] میں ہونے والے انتخابات سے پہلے اقتدار سے چمٹی رہیں، اور جن ذرائع سے بھی ضرورت ہو اپنے مخالفین کو
بے اثر کریں۔ ان نام نہاد بین الاقوامی جرائم کے ٹربیونل کے بارے میں مذکورہ اخبار لکھتا ہے: مقدمے نے حزب اختلاف کے لیڈروں کو ہدف بنایا اور یہ دوسرا حربہ ہے جس کے ذریعے سیاسی مخالفوں کی آواز کا گلا گھونٹا جارہا ہے"۔

نیویارک ٹائمز نے نشان دہی کی ہے کہ بنگلہ دیش کے سیاسی بحران سے نکلنے کا راستہ
حسب ذیل تین نکات پر مشتمل ہے:
ا عدلیہ کی آزادی کی بحالی اور اس کے سیاسی استعمال سے گریز ۔
-r
انسانی حقوق کی خلاف ورزیوں کا خاتمہ اور انسانی حقوق کے لیے جدو جہد کرنے والوں کی گرفتاریوں اور تعذیب کا خاتمہ۔
تمام سیاسی قوتوں بشمول حزب اختلاف کے مشورے سے ایک حقیقی، غیر جانب دار عبوری حکومت کا قیام جس پر سب کا اعتماد ہو اور جو جنوری ۲۰۱۳ء کے عام انتخابات کا اہتمام کرائے ۔ اصل ایشو یہ نہیں ہے کہ بنگلہ دیش کیوں بنا اور کس نے تائید کی اور کس نے مخالفت بلکہ اس وقت اصل ایشو یہ ہے کہ ۴۳ سال کے بعد مقدمات کا ڈراما کیوں رچایا گیا ہے، اور عدل و انصاف اور ملکی اور عالمی قانون کو پامال کرتے ہوئے محترم اور مقتدرسیاسی شخصیات کو میدان سے ہٹانے اور جماعت اسلامی کو سیاسی دوڑ سے نکالنے کا گھناؤنا کھیل کھیلا جا رہا ہے، جسے سمجھنا ضروری ہے۔ گھناؤنا حملہ جمہوریت کے قتل پر منتج ہو سکتا ہے۔
۲۵ دسمبر ۲۰۱۳ء کو الجزیرہ (انگریزی چینل) کی ویب سائٹ پر ایک بنگالی نژاد سیاسی تجزیہ نگار ضیا حسن کا مضمون شائع ہوا ہے۔ مقالہ نگار جنگی جرائم نے مقدمے کے حق میں اور جماعت اسلامی کے بارے میں مخالفانہ راے رکھنے کے باوجو دلکھا ہے:
بنگلہ دیش کو جنگی جرائم کے ٹربیونل کی واقعی ضرورت تھی لیکن اس عمل کے دو سال بعد زیادہ تر لوگ یہ یقین رکھتے ہیں کہ مقدمے کو حکمران پارٹی کے لیے سیاسی ہتھیار میں تبدیل کرنے کی کوشش نے اسے بیرونی مداخلتوں کے لیے آسان ہدف بنا دیا ہے۔ ایسی صورت میں سیاست، عدلیہ، انتخابات اور انصاف کے درمیان حدود زیادہ مبہم ہوتی جارہی ہیں ۔ [ بنگلہ دیش کی] ساری آبادی اب نظریاتی طور پر دو واضح کیمپوں یعنی ٹربیونل کے حامی اور ٹربیونل کے مخالف میں تقسیم ہوگئی ہے۔ ججوں میں سے ایک حج کے اسکائپ (Skype) اکاؤنٹ کے ہیک ہونے سے سامنے آنے والی گفتگو کے انکشاف ، اور سزائیں سنانے کے لیے عوامی لیگ کی بے تابی نے عوام کو

شہید عبد القادر ملا
یعنی
-1
-۲
مکتی باہنی کے مخالف یا حامی ہونے کی بنیاد پر تقسیم کر دیا ہے۔
مضمون نگار نے آگے چل کر اس کھیل کو ایک سانحہ قرار دیتے ہوئے لکھا ہے: ٹربیونل کے بارے میں پہلے یہ خیال تھا کہ عوام کو قریب لائے گا، بہت سے لوگ یقین رکھتے تھے کہ جنگی جرائم کا ٹربیونل ملک کو ماضی کی بھول بھلیوں سے نجات دلانے کا باعث ہوگا، لیکن اب ایسا معلوم ہوتا ہے کہ ٹربیونل کو ایک سیاسی ہتھیار کے طور پر استعمال کرنے کی بے تابی نے آبادی میں ایک تفریق پیدا کر دی ہے۔
جماعت اسلامی کے ایک مخالف کا یہ تجزیہ در حقیقت مسئلے کی نوعیت کو سمجھنے میں مددگار ہے،
مقدمات ایک سیاسی کھیل ہیں، انصاف اور قانون سے ان کا کوئی تعلق نہیں۔ ملک ایک نئے بحران کا شکار ہو گیا ہے ۔ یہیں سے یہ بات بھی واضح ہو جاتی ہے کہ بنگلہ دیش کی عوامی لیگی حکومت کے ظلم اور انصاف کشی کے خلاف ہماری تنقید کا کوئی تعلق بنگلہ دیش کی آزادی یا خود مختاری سے نہیں، بلکہ انسانی حقوق کی پامالی، معصوم انسانوں کے عدالتی قتل اور ظالمانہ قید وبند، اور عوام کے حقوق اور سیاسی تبدیلی کے جمہوری عمل کو سبوتاثر کرنے کے اقدامات سے ہے۔ یہ انسانی اور عالمی معاملات ہیں، محض کسی ملک کا
اندرونی معاملہ نہیں ہے۔
جماعت اسلامی سے سیاسی انتقام
جماعت اسلامی کا بجاطور پر دعوی ہے کہ اس کا اور اس کے کارکنوں کا دامن الحمد للہ ایسے تمام مبینہ جرائم سے پاک ہے، جو عوامی لیگ کی حکومت کی جانب سے جماعت کی قیادت کی طرف منسوب کیے جارہے ہیں ۔ جماعت اسلامی احتساب سے بھاگنے والی جماعت نہیں ہے۔ وہ عدل و انصاف کی میزان کی علم بردار ہے اور آئین اور قانون کے مطابق ہر جواب دہی کے لیے تیار ہے۔ جماعت اسلامی نے ۱۹۷۰ ء کے انتخابی نتائج کو کھلے دل سے تسلیم کیا تھا اور ان کے مطابق انتقالِ اقتدار کا مطالبہ کیا تھا۔ پاکستان جو لا الہ الا اللہ کی بنیاد پر قائم ہوا تھا اس کے

دستور ، اس کی آزادی، سالمیت اور استحکام کی علم بردار تھی اور سیاسی اختلافات کے علی الرغم سقوپا ڈھا کہ تک، پاکستان کے دفاع میں کمر بستہ رہی۔ لیکن جب بنگلہ دیش ایک آزاد ملک کی حیثیت سے قائم ہو گیا اور ۱۹۷۴ء میں پاکستان، اسلامی دنیا اور اقوام متحدہ نے اسے تسلیم کر لیا تو جماعت اسلامی سے وابستہ تمام افراد جو بنگلہ دیش میں تھے، اس کی آزادی، سا لمیت اور استحکام کے لیے سرگرم ہو گئے۔ یہی وہ پس منظر تھا جس میں ۱۹۷۸ء میں جماعت اسلامی کو ایک سیاسی جماعت کی حیثیت سے کام کرنے کی اجازت ملی۔ پھر ایک مقدمے کی طویل سماعت کے بعد پروفیسر غلام اعظم صاحب کی شہریت وہاں کی سپریم کورٹ نے بحال کر دی۔ اس وقت سے جماعت اسلامی بنگلہ دیش ایک نظریاتی تحریک کی حیثیت سے بنگلہ دیش میں زندگی کے ہر شعبے میں خدمات انجام دے رہی ہے اور ملک کی سیاسی تعمیر نو کے لیے اپنا کردار ادا کر رہی ہے۔ بحالی جمہوریت کی تحریک میں اس نے تمام سیاسی جماعتوں بشمول عوامی لیگ کے ساتھ مل کر جدوجہد کی اور بحالی جمہوریت کے بعد پارلیمنٹ میں اپنا کردار ادا کرتی رہی ہے اور بی این پی کے ساتھ حکومت میں بھی شریک رہی ہے۔ ۱۹۸۴ء سے ۱۹۹۱ ء تک سات سال جماعت اسلامی اور عوامی لیگ ایک جمہوری تحریک میں شانہ بشانہ شریک کار تھے اور جماعت کی تمام قیادت بشمول پر وفیسر غلام اعظم، مولانا ابوالکلام محمد یوسف ، مطیع الرحمن نظامی، عبد القادر مثلاً، علی احسن محمد مجاہد اور عوامی لیگ کی قیادت بشمول شیخ حسینہ واجد عبد الصمد آزاد، عبد الجلیل ، صلاح الدین قادر چودھری طفیل احمد ، سرجیت سین گپتا اور مسٹر ساجد؛ چودھری ایک ہی محاذ پر سرگرم تھے۔ حتی کہ ۱۹۹۱ء میں عوامی لیگ نے انتخابات کے بعد جماعت کو کابینہ میں شمولیت کی دعوت بھی دی تھی، جسے جماعت نے شکریے کے ساتھ قبول نہیں کیا تھا۔ سوال یہ ہے کہ اگر جماعت اسلامی اور اس کی قیادت جنگی جرائم کی مرتکب تھی تو
عوامی لیگ کو کیا اس وقت اس بات کا علم نہیں تھا؟ اور کیا یہ انکشاف ۲۰۰۹ء کے بعد ہوا ؟ اگر ۱۹۸۴ء سے ۱۹۹۶ ء تک جماعت میں کوئی خرابی نہ تھی تو پھر اس سے کیسے انکار کیا جا سکتا ہے کہ ۲۰۰۹ء میں نئی سیاسی مصلحتوں کی خاطر یہ افسانہ تراشا گیا اور انھی افراد کو جن کے ساتھ مل کر

جمہوریت کی بحالی کے لیے سیاسی جدوجہد کی جارہی تھی ، اب سیاسی انتقام کا نشانہ بنایا جارہا ہے۔ رہا معاملہ ۱۹۷۱ ء کے واقعات کا ، تو یہ ایک حقیقت ہے کہ تشدد کی سیاست کا آغاز عوامی لیگ نے کیا اور اگست ۱۹۶۹ء میں اسلامی چھاتر وشنگ ھو (اسلامی جمعیت طلبہ ) کے رہنما عبد المالک کو شہید کیا گیا ۔ ۱۹۷۰ء میں پلٹن میدان ڈھاکہ میں جماعت اسلامی کو جلسہ نہ کرنے دیا گیا ، جس میں تقریر کرنے کے لیے مولانا مودودی جلسہ گاہ جارہے تھے ۔ عوامی لیگ نے اس
بہیمانہ جارحیت اور بے دریغ تشدد کے ذریعے جماعت اسلامی کے متعدد کارکنوں کو شہید اور بیبیوں کو زخمی کر دیا۔ عوامی لیگ کے عسکری ونگ کے طور پر مکتی باہنی کا قیام مئی ۱۹۷۰ء میں کرنل عثمانی کے ہاتھوں ہوا ۔ مارچ ۱۹۷۱ ء سے دس ماہ پہلے مکتی باہنی نے پاکستان کی فوج اور پولیس سے بغاوت کرنے والے عناصر کے ساتھ مل کر قتل وغارت اور لوٹ مار کا بازار گرم کیا ، جس کے نتیجے میں پچاس ہزار سے زیادہ افراد ہلاک ہوئے۔ اسی طرح یہ بھی ایک تلخ حقیقت ہے کہ پاکستان کی افواج نے جب ۲۶ مارچ ۱۹۷۱ء کو آپریشن شروع کیا تو شر پسندوں کے ساتھ ساتھ بعض جگہوں پر بے گناہ افراد بھی ہلاک ہوئے۔ یوں بدقسمتی سے زیادتیاں دونوں طرف سے ہوئیں اور ان کا کچھ نہ کچھ ریکارڈ بھی ایک حد تک موجود ہے۔
بیسیوں کتابیں ہیں جن میں پاکستانی ، بنگلہ دیشی اور دوسرے مصنفین نے ذاتی مشاہدے کی بنا پر اس الم ناک دور کا نقشہ کھینچا ہے۔ خود حمود الرحمن کمیشن نے بھی تینوں فریقوں، یعنی پاکستانی فوج اور اس کے معاونین، مکتی باہنی اور عوامی لیگ کے کا کنوں، اور بھارتی افواج کے خونیں اور شرم ناک کردار کو اپنے ریکارڈ کا حصہ بنایا ہے اور مناسب احتساب کی ضرورت کو بھی واضح کیا ہے۔ اس تکلیف دہ اور خون آشام دور کے بارے میں دو ہی طریقے ہو سکتے تھے: ایک بین الاقوامی سطح پر مکمل طور پر آزاد اور غیر جانب دار عدالت کے ذریعے احتساب ، اور دوسرا غلطیوں کے مجموعی اعتراف کے ساتھ عفو و درگزر اور آیندہ کے حالات کی اصلاح کا راستہ۔ بنگلہ دیش کی مجیب الرحمن حکومت نے ۱۹۷۲ ء میں Collobarators Act کے تحت غیر فوجی افراد اور ۱۹۷۳ء کے انٹر نیشنل کرائمز ایکٹ کے تحت فوجی اور نیم فوجی ادارے سے متعلق افراد پر

مقدمہ چلانے کا راستہ اختیار کیا۔ پھر فوجی دائرے میں پاکستانی افواج کے ۱۹۵ / افراد کو جنگی جرائم کا مجرم قرار دیا گیا۔ دوسری جانب سول سوسائٹی میں ۳۷ ہزار ۴ سوالے لوگوں پر الزام عائد کیا گیا لیکن ان میں سے ۳۴ ہزار ۶ سو ۲۳ کو ثبوت نہ ہونے کی وجہ سے رہا کر دیا گیا۔ عملاً مقدمه ۲ ہزار ۸ و ۴۸ رافراد پر چلا، جن میں سے ۷۲۰ کو سزا ہوئی ، اور ۲ ہزار سے زیادہ افراد کو بری کر دیا گیا۔ واضح رہے کہ ان سے ۳ ہزار افراد میں جماعت اسلامی کا کوئی فرد شامل نہیں تھا اور جن افراد کو آج الزام دیا جا رہا ہے، ان میں سے پروفیسر غلام اعظم کے سوا تمام افراد اس وقت بنگلہ دیش میں موجود تھے اور کہیں چھپے ہوئے نہیں تھے۔
البدر : پس منظر اور جد و جہد غلطی کا ارتکاب کسی بھی فرد سے ممکن ہے، تاہم یہ بات پوری ذمہ داری سے ہم کہہ سکتے ہیں کہ جماعت اسلامی کے کارکنوں اور البدر کے رضا کاروں کا دامن ہر قسم کے فوج داری یا اخلاقی جرائم سے پاک ہے۔ انھوں نے دفاعی خدمات ضرور انجام دیں، لیکن کسی قتل ناحق یا بداخلاقی اور لوٹ مار میں وہ ہرگز ملوث نہیں ہوئے۔ یہی وجہ ہے کہ کل بھی اور آج بھی وہ شفاف عدالتی نظام میں اپنے آپ کو پیش کرنے کو تیار ہیں۔ جماعت اسلامی نے کسی سے بھی رحم
کی درخواست نہیں کی ۔ جب تک مشرقی پاکستان، پاکستان کا حصہ تھا، اس وقت تک جماعت اسلامی کے کارکنوں نے دینی ، اخلاقی، قومی اور قانونی فریضہ سمجھ کر مشرقی پاکستان میں امن و امان کی بحالی کے لیے جدو جہد کی اور بھارتی مداخلت کاروں سے وطن کو بچانے کے لیے دفاعی پوزیشن اختیار کی ۔ جب بنگلہ دیش کی علیحدگی کو تسلیم کر لیا گیا تو اس کے ساتھ وفاداری کا معاملہ کیا۔ لیکن یہ صریح ظلم ہے کہ ۴۳ سال کے بعد ان کے خلاف جھوٹے مقدمات قائم کر کے انصاف کا کھلے بندوں خون کیا جا رہا ہے اور سیاسی طور پر محکوم ٹربیونل کے ذریعے ان کو سزا میں دلوائی جارہی ہیں۔ ہمارا احتجاج انصاف اور انسانیت کے اس قتل کے خلاف ہے۔ البدر کے نوجوانوں کا کیا کردار تھا ؟ اس بارے میں سلیم منصور خالد کی تحقیقی کتاب

شہید عبد القادر ملا البدر (۱۹۸۵ء) کو پڑھا جاسکتا ہے۔ اسی مناسبت سے میں روزنامہ نئی بات میں شائع ہونے والے آصف محمود صاحب کے مضمون : یہاں بھی غدار، وہاں بھی غدار کا ایک اقتباس پیش ہے۔ واضح رہے کہ صاحب مضمون کا جماعت اسلامی سے تعلق نہیں اور نہ میجر ریاض حسین ملک کا کوئی تعلق جماعت اسلامی سے تھا :
کیا ہم جانتے ہیں کہ البدر کیا تھی؟ یہ تنظیم [ بلوچ رجمنٹ کے ] میجر ریاض حسین ملک نے بنائی ۔ میجر سے میرا تعلق دو عشروں پر محیط ہے۔ میجر ریاض بتاتے ہیں کہ [ میمن سنگھ ] میں فوج کی نفری کم تھی اور ہمارے لیے ممکن نہیں رہا تھا کہ ہم پلوں اور راستوں کی نگرانی کر سکیں۔ ایک روز کچھ بنگالی نوجوان ان کے پاس آئے اور کہا کہ دفاع وطن کے لیے آپ کے کچھ کام آ سکیں تو حاضر ہیں۔ ان نوجوانوں کا تعلق اسلامی جمعیت طلبہ سے تھا۔ میجر ریاض نے انھیں کہا: ” ٹھیک ہے آپ فلاں فلاں پلکوں پر پہرا دیجیے۔ ایک نوجوان نے کہا: 'میجر صاحب ہمیں اپنی حفاظت کے لیے بھی کچھ دیں ۔ یہ وہ دن تھے جب ہائی کمان کی طرف سے حکم آپکا تھا کہ تمام بنگالیوں کو غیر مسلح کر دو۔ میجر ریاض کی آج بھی آہیں نکل جاتی ہیں جب وہ بتاتے ہیں کہ یہ سن کر وہ اندر گئے اور سورہ یسین کا ایک نسخہ اس نوجوان کو پکڑا دیا کہ اپنی حفاظت کے لیے میں تمھیں اس کے علاوہ کچھ نہیں دے سکتا۔ وہ نو جوان چلے گئے ، گھر نہیں بلکہ میجر کے دیے مشن پر ۔ بانس کے ڈنڈے انھوں نے بنا لیے اور ندی نالوں اور پکوں پر جہاں سے مکتی باہنی اسلحہ لاتی تھی، پہرے شروع کر دیے۔ میجر ریاض بتاتے ہیں کہ اس کے بعد انھوں نے اسلحہ نہیں مانگا لیکن میجر کے من کی دنیا اُجڑ چکی تھی۔ فوجی ضابطے انھیں عذاب لگ رہے تھے۔ ایک روز ۳۰ کے قریب نوجوان ان کے پاس آئے کہ انھیں بھی اس رضا کار دستے میں شامل کر لیں۔ ان میں ایک بچہ بھی تھا۔ میجر نے اسے کہا: بیٹا! آپ بہت چھوٹے ہو واپس چلے جاؤ۔ وہ بچہ اپنے پنجوں پر کھڑا ہو گیا اور کہنے لگا: میجر شاب ہن تو بڑا ہوئے گائے میجر صاحب! اب تو بڑا ہو گیا ہوں)۔ میجر تڑپ اُٹھے، انھیں معوذ اور معاذ یاد آ گئے، جن میں ایک نے نبی کریم کی خدمت اقدس میں ایسے ہی ایڑیاں اُٹھا کر ثابت کرنے کی کوشش کی

تھی کہ وہ اتنے چھوٹے بھی نہیں کہ جہاد میں حصہ نہ لے سکیں۔ میجر نے اس بچے کو سینے سے لگالیا۔ ہائی کمان کا حکم پامال کرتے ہوئے ان جوانوں کو مسلح کردیا اور جنگ بدر کی نسبت سے اس رضا کار دستے کو البدر کا نام دے دیا۔ کئی ہفتے بعد ہائی کمان نے ان سے پوچھا کہ ان کے علاقے میں اتنا امن کیسے ممکن ہوا، تو میجر نے یہ راز فاش کیا کہ میں نے آپ کی حکم عدولی کی اور میں نے تمام بنگالیوں پر عدم اعتماد نہیں کیا۔ میں نے بنگالیوں کو مسلح کر کے بھارت اور مکتی باہنی کے مقابلے میں کھڑا کر دیا ہے۔ تب یہ رضا کار تنظیم پورے بنگال میں قائم کر دی گئی۔ ایک روز میں نے میجر سے پوچھا کہ ہم میں عمروں کے فرق کے باوجود تکلف باقی نہیں ہے۔ البدر نے ظلم تو بہت کیے ہوں گے اپنے سیاسی مخالفین پر ۔ یہ سوال سن کر میجر کو ایک چپ کسی لگ گئی۔ کہنے لگے : آصف تم میری بات کا یقین کرو گے؟ میں نے کہا: میجر صاحب آپ سے ۲۵ سال کا تعلق ہے، میرا انہیں خیال کہ آپ جھوٹ بولتے ہیں۔ میجر نے کہا: میں اپنے اللہ کو حاضر و ناظر جان کر کہتا ہوں میں نے البدر کے لوگوں سے زیادہ قیمتی اور نیک لڑکے نہیں دیکھے، یہ لڑ کے اللہ کا معجزہ تھے۔ میرے علم میں کوئی ایک واقعہ بھی نہیں کہ انھوں نے کسی سے ذاتی انتقام لیا ہو۔ مجھے تو جب یہ پتا چلا کہ ان کی فکری تربیت مودودی نام کے ایک آدمی نے کی ہے تو اشتیاق پیدا ہوا کہ دیکھوں یہ مودودی کون ہے؟ برسوں بعد جب میں بھارت کی قید سے رہا ہوا تو میں اپنے گھر نہیں گیا، میں سیدھا اچھرہ گیا، مودودی صاحب کے گھر ، میں دیکھنا چاہتا تھا وہ شخص کیسا ہے جس نے ایسے با کردار اور عظیم نو جوان تیار کیے۔
آج یہی البدر پھانسی پر انک رہی ہے۔
ہم تحدیث نعمت کے طور پر یہ کہتے ہیں کہ البدر کوئی کرایے کی فوج (mercenary) نہیں تھی، بلکہ اللہ کے دین کی خدمت کرنے والے مجاہدین کا گروہ تھے، جو صرف اللہ سے اپنے اجر کے طالب تھے اور جو ایک مقدس عہد کر کے اپنے کو اس خدمت کے لیے وقف کرتے تھے۔ ہر کارکن جو حلف لیتا تھا، وہ اس کے جذبات و احساسات، اس کے عزائم اور اس کے ضابطہ اخلاق کا آئینہ ہے۔ البدر کا ہر مجاہد مختصر تربیت کی تکمیل کے بعد اپنے ساتھیوں کے روبرو یہ حلف نامہ

پڑھتا:
اشهد ان لا اله الا الله واشهدان محمدا عبده ورسوله میں خداے بزرگ و برتر کو حاضر ناظر جان کر اعلان کرتا ہوں کہ:
پاکستان کی سا لمیت پر آنچ نہ آنے دوں گا۔
پر امن شہریوں کے جان و مال کی حفاظت کروں گا۔
اسلام اور پاکستان کے لیے ہر سطح پر جیتے جی جنگ جاری رکھوں گا اور اپنے جان و مال کو اس
مقصد کے لیے وقف کر دوں گا۔
اللہ میرا حامی و ناصر ہو ۔ آمین !
اسی طرح البدر مجاہدوں کا اجتماعی حلف نامہ یہ ہوتا تھا:
إِنَّ صَلَاتِي وَنُسُكِي وَمَحْيَايَ وَمَمَاتِي لِلَّهِ رَبِّ الْعَلَمِيْنَ خدا کو حاضر ناظر جان کر اقرار کرتے ہیں کہ ہم البدر کے رضا کار: سیاسی مخالفت یا خاندانی رنجش کی بنا پر کسی کو نقصان نہیں پہنچا ئیں گے۔
کسی فرد کے خلاف محض عوامی لیگ کا حامی یا ہندو ہونے کی بنا پر تادیبی کا روائی نہیں کریں گے ، تا آنکہ پوری تحقیق کے بعد غداروں کی اعانت کرنے یا براہ راست ملکی مفاد کو نقصان
پہنچانا ثابت نہ ہو جائے۔
متحدہ پاکستان کے لیے پرامن جمہوری ماحول کی تیاری اور عام زندگی کے معمولات کیا۔
بحالی کے لیے تمام مثبت اقدامات کریں گے۔
ذرائع مواصلات کو درہم برہم کرنے اور پلوں کو تباہ کرنے والوں ، لوٹ مار قتل و غارت
اور عزت و ناموس پر حملے کے مرتکب افراد کے خلاف جدو جہد کریں گے۔
خدا ہمارا حامی و ناصر ہو، آمین! ہم بڑی عاجزی کے ساتھ اپنے رب کا شکر ادا کرتے ہوئے یہ بات کہنا چاہتے ہیں

کہ الحمد للہ ! ہمارے کارکنوں کا دامن ظالمانہ اور انتقامی کارروائیوں سے پاک ہے۔ بیبیوں کتا میں اس پر شاہد ہیں جو ضروری تحقیق کے بعد لکھی گئی یا جن میں دیانت داری سے اس زمانے کے حالات کو شخصی مشاہدے کی بنیاد پر بیان کیا گیا ہے۔ ان میں البدر پر متعین الزامات کا کوئی وجود نہیں ۔ حمود الرحمن کمیشن کی رپورٹ سے لے کر بنگلہ دیش کے مصنفین، بشمول سابق فوجی اور سفارت کا رلیفٹیننٹ کرنل (ر) شریف الحق دالم کی کتاب Bangladesh Untold Facts اور حمید الحق چودھری کی خودنوشت Memoires، بھارتی لیفٹینٹ جنرل (ر) جے ایف آر جیکب کی Surrender at Dacca: Birth of a Nation اور پروفیسر شرمیلا بوس کی کتاب Dead Reckoning ، اسی طرح غیر جانب دار بلکہ پاکستان کی حکومت کے ناقد پاکستانی مصنفین، مثلاً لیفٹیننٹ جنرل (ر ) کمال متین الدین کی Tragedy of 1988-1971 Errors: East Pakistan Crises اور میجر جنرل (ر) خادم حسین راجا کی A Stranger in My Own Country ۔ یا پھر ڈاکٹر صفدر محمود کی کتاب Pakistan Divided۔ ان میں پاکستانی فوج اور خصوصیت سے اس کی قیادت پر سخت تنقید ہے مگر البدر کی کسی غلط کاری کا
کوئی ذکر نہیں۔ پھر وہ دل دہلا دینے والی کتابیں جو ذاتی مشاہدات پر مبنی ہیں، جیسے سابق سفارت کار قطب الدین عزیز کی کتاب Blood and Tears ہے جو 1970ء کے چشم دید واقعات پر مشتمل ہے، یا مسعود مفتی کی دل دہلا دینے والی تصانیف لمحے اور چہرئے ، اور نسرین پرویز کی داستان سی کا مقدمہ : ڈھاکہ سے کراچی تک، ان اور دوسری تمام مستند کتابوں میں دونوں طرف کی زیادتیوں کا ذکر ہے، مگر البدر پر متعین طور پر الزام کہیں بھی نہیں ملے گا بلکہ میجر جنرل صدیق سالک نے اپنی کتاب Witness to Surrender ) میں نے ڈھاکا ڈوبتے دیکھا) میں اعتراف کیا ہے کہ البدر کے نو جوان بڑے جانثار اور مقصد سے وفادار تھے، جو اسلام اور پاکستان سے محبت کی اپر خطرات انگیز کرنے کے لیے کمر بستہ تھے اور : ان میں سے بعض نے قربانی کے ایسے جذبے کا نظام رہ کیا، جس کا دنیا کی بہترین افواج سے مقابلہ کیا جا سکتا تھا " (ص ۱۰۵)۔ صدیق سالک نے

پاکستانی فوج کے چند اہل کاروں کی غلط کاریوں کا اعتراف کیا ہے، لیکن البدر کے جان نثاروں کا
دامن ایسے خبائث سے پاک تھا۔
انسانیت کا قتل اور عالمی قوانین کی خلاف ورزی
ہم ایک بار پھر بہت ہی انکسار اور اللہ سے عفو درگزر کی طلب کے ساتھ اس امر کا اظہار کرتے ہیں کہ آزاد اور غیر جانب دار عدلیہ کے سامنے ہمارے کارکن انصاف کے حصول کے لیے اور اپنی پاک دامنی ثابت کرنے کے لیے ہر لحہ تیار ہیں۔ لیکن جو خو نہیں اور شرم ناک ڈراما بین الاقوامی جرائم کے ٹربیونل کے نام سے کھیلا گیا ہے، وہ ظلم اور انتقام کا بدترین کھیل ہے۔ اس کا عدل اور انصاف سے کوئی تعلق نہیں ۔ وہ انسانی حقوق کی پامالی اور معصوم انسانوں کی کردارکشی اور ان کے لیے قید و بند اور دار و رسن کا بازار سجانے کی کوشش ہے۔ ہمارا فرض ہے کہ اس ڈھونگ کا پردہ چاک کریں اور عالمی رائے عامہ کو اس کے خلاف متحرک کریں، تا کہ عدل اور انسانیت سے قتل کا یہ سلسلہ روکا جا سکے۔ جیسا کہ ہم نے عرض کیا کہ پہلا راستہ عدل و انصاف کا ہے اور ہم اس کے لیے تیار ہیں اور دوسرا راستہ مفاہمت اور عفو درگزر کا ہے۔ ۱۹۷۱ء میں پاکستانی فوجی و سیاسی قیادت کی حماقتوں اور بھارت کی سیاسی اور عسکری مداخلت کے نتیجے میں رونما ہونے والی زیادتیوں کے اس تلخ باب کو بند کر کے ایک نئے باب کو کھولنا حکمت اور دانش مندی کا راستہ تھا۔ اس کا آغاز بھر شملہ معاہدے اور پھر ۱۷۹اپریل ۱۹۷۴ء کے سہ فریقی معاہدے کی شکل میں ہوا، جس کا پاکستان، بنگلہ دیش اور بھارت کے وزرائے خارجہ نے دستخط کیے اور جس کی حیثیت ان ممالک کے درمیان ایک عہد و پیمان (Treaty) کی ہے۔
اس معاہدے ہی کے نتیجے میں بھارت میں قید ۱۹۵ پاکستانی فوجیوں کو معافی (Clemency ملی ، جن کو بنگلہ دیش کے بین الاقوامی جرائم کے ٹربیونل نے جنگی جرائم کا مجرم قراردیا تھا۔ اس کے نتیجے ہی میں پھر پاکستان اور بنگلہ دیش نے سفارتی تعلقات قائم کیے، تجارت اور دوسر۔ میدانوں میں تعاون اور اشتراک کا دروازہ کھلا۔ اس میں ماضی کی غلطیوں پر افسوس کا اظہار

ہے اور ایک دوسرے کو معاف کرنے اور درگزر کا اعلان بھی ہے، جسے حسینہ واجد نے بھلا دیا ہے، اور بین الاقوامی معاہدہ شکنی کی مرتکب ہوئی ہیں۔ طے شدہ اُمور کو دوبارہ کھولنے کی کوشش کی ہے اور پرانے زخم تازہ کیسے ہیں۔ ان کا یہ رویہ نہ حق و انصاف اور سفارتی عہدو پیمان کے محکم اصولوں سے مطابقت رکھتا ہے اور نہ مصلحت اور حکمت سے اس کا کوئی تعلق ہے۔ مناسب معلوم ہوتا ہے کہ اس معاہدے کے الفاظ پر غور کر لیا جائے ، تاکہ معلوم ہو سکے کہ گاڑی کے پہیے کو پیچھے کی طرف چلانے کی جو مذموم کوشش کی جارہی ہے، اس کی اصلیت کیا ہے۔ اس معاہدے کی شق ۱۴ اور ۱۵ میں معاملات کو یوں طے کیا گیا ہے:
اس بارے میں تینوں وزرا [ یعنی : ڈاکٹر کمال حسین بنگلہ دیش، سردار سورن سنگھ ہندوستان، عزیز احمد پاکستان] نے نوٹ کیا کہ اس معاملے کو تینوں ملکوں کے اس عزم کے تناظر میں دیکھنا چاہیے کہ وہ صلح صفائی کے لیے پر عزم اقدامات کریں گے۔ وزرا نے مزید یہ بھی نوٹ کیا کہ ایک دوسرے کو تسلیم کرنے کے بعد وزیر اعظم پاکستان [ ذوالفقار علی بھٹو ] نے اعلان کیا ہے کہ وہ بنگلہ دیش کے وزیر اعظم [ شیخ مجیب الرحمن] کی دعوت پر بنگلہ دیش آئیں گے۔ انھوں نے بنگلہ دیش کے عوام سے یہ اپیل کی کہ وہ صلح صفائی کے عمل کو آگے بڑھانے کے لیے ماضی کی غلطیوں کو معاف کر دیں اور بھول جائیں۔ اسی طرح بنگلہ دیش کے وزیر اعظم نے بنگلہ دیش میں ۱۹۷۱ء کی تباہی اور مظالم کے حوالے سے یہ اعلان کیا کہ ہم چاہتے ہیں عوام ماضی کو بھول جائیں اور ایک
نیا آغاز کریں۔ مذکورہ امور کی روشنی میں اور خاص طور پر وزیر اعظم پاکستان کی بنگلہ دیش کے عوام سے ماضی کی غلطیوں کے بارے میں عفو و درگزر کرنے اور بھول جانے کے پس منظر میں بنگلہ دیش کے وزیر خارجہ نے کہا کہ بنگلہ دیش کی حکومت نے فیصلہ کیا ہے کہ وہ عام معافی کے اقدام کے طور پر مقدمات میں مزید پیش رفت نہیں کرے گی۔ یہ بات بھی طے پائی کہ ۱۹۵ جنگی قیدی بھی پاکستان اُن دوسرے
قیدیوں کے ساتھ جو معاہدہ ریلی کے تحت واپس بھیجے جارہے ہیں، بھیج دیے جائیں گے۔ اس کے بعد ایک نئے دور کا آغاز ہوا۔ قبل ازیں بنگلہ دیش کو دوسری اسلامی سر براہ

شهید عبد القادر ملا کانفرنس، لاہور کے موقعے پر تسلیم کیا گیا اور شیخ مجیب الرحمن نے لاہور میں کانفرنس کے اجلاس میں شرکت کی۔ اس کے بعد پاکستان کے تین سر بر اہان حکومت نے بنگلہ دیش کا دورہ کیا ، یعنی ذوالفقار علی بھٹو، جنرل محمد ضیاء الحق اور جنرل پرویز مشرف۔ اسی طرح بنگلہ دیش کی دونوں وزرائے اعظم، یعنی خالدہ ضیا اور حسینہ واجد نے پاکستان کا دورہ کیا۔ تجارتی تعلقات میں برابر مضبوطی آئی، پاکستان کے سرمایہ کاروں نے بڑھ چڑھ کر بنگلہ دیش میں سرمایہ کاری کی اور عالمی فورم پر دونوں کے درمیان بھر پور تعاون ہو رہا تھا، حتی کہ اس دور میں چشم تاریخ نے یہ منظر بھی دیکھا کہ جب بنگلہ دیش کو بھارت اور مغربی ممالک نے اسلحے کی فراہمی روک دی تو جنرل ضیاء الرحمن کی خواہش پر جنرل محمد ضیاء الحق نے بنگلہ دیش کو اسلحہ فراہم کیا اور اس کی قیمت وصول کرنے سے بھی انکار کر دیا جس کا اعتراف کرنل (ر) شریف الحق والم نے اپنے ایک حالیہ انٹرویو میں کیا ہے (اُردو ڈائجسٹ دسمبر ۲۰۱۳ء)۔ نیز ڈھا کہ میں جب پاکستان اور بھارت کا کرکٹ میچ ہوا تو بنگلہ دیش کے عوام نے پاکستان کی ٹیم کی کامیابی کے لیے اس طرح کردار ادا کیا ، جس طرح متحدہ پاکستان کے زمانے میں کرتے تھے ۔ لیکن افسوس صد افسوس کہ ۲۰۰۹ء میں عوامی لیگ کی حسینہ واجد نے گاڑی کو پڑی سے اُتارنے کے عمل کا آغاز کر دیا ہے۔ واضح رہے کہ Collaborators Act جس کے تحت غیر فوجی عناصر پر مقدمات قائم کیے گئے تھے، اس کے تحت سزا پانے والوں میں سے بھی سنگین ترین جرائم کا ارتکاب کرنے والوں کو چھوڑ کر ۱۹۷۵ ء میں سب کو معافی دے دی گئی اور بالآخر ۳۱ دسمبر ۱۹۷۵ ء کو خود اس قانون کو بھی کالعدم قراردے دیا گیا۔
۱۹۷۴ء ہی میں شیخ مجیب الرحمن نے جناب ذوالفقار علی بھٹو کو مخاطب کر کے پورے عالمی
میڈیا کے سامنے کہا تھا کہ Let the World know how Bengalies can forgive (دنیا جان لے گی کہ بنگالی کس طرح معاف کرتے ہیں)۔ لیکن مجیب صاحب کی صاحب زادی نے
ایک نئی مثال قائم کی ہے اور وہ یہ کہ والد کی جانب سے معاف کرنے کے فیصلے کو ان کی بیٹی نے
کس بھونڈے انداز میں انتقام کی آگ کے نذر کر دیا ہے۔
اس باب میں جو کچھ بنگلہ دیش کی حکومت نے کیا ہے، وہ بین الاقوامی قانون ، بین الاقوامی

انسانی قانون، بنگلہ دیش کے دستور اور پاکستان بنگلہ دیش اور بھارت کے درمیان سہ فریقی معاہدے، سب کے خلاف ہے۔ پاکستان کو صرف انسانی حقوق ہی کے ذیل میں نہیں بلکہ ایک بین الاقوامی معاہدے کی خلاف ورزی کے سلسلے میں بھی احتجاج اور سفارتی رد عمل کا نہ صرف حق
حاصل ہے بلکہ اس پر فرض بھی ہے۔
عبد القادر ملا کا اصل جرم اور مقدمہ
اس اصولی بحث اور وسیع تر قانونی ، سیاسی اور اخلاقی پہلوؤں پر گفتگو کے بعد ہم چاہتے ہیں کہ مختصر أعبد القادر ملا کے مقدمے اور شہادت کے بارے میں بھی چند گزارشات پیش کریں: عبد القادر مثلا کا اصل جرم یہ نہیں ہے کہ وہ کسی فوج داری یا اخلاقی جرم کے مرتکب ہوئے ہیں۔ مقدمے کی پوری کا رروائی پڑھ لیجیے، کوئی الزام ان پر ثابت نہیں ہوتا اور محض سنی سنائی اور بے سرو پا تضاد بیانیوں کی بنیاد پر ان کو مجرم قرار دینے کی کوشش کی گئی ہے، جو بری طرح ناکام ہوئی ہے۔ ہم نے ٹربیونل کا فیصلہ بغور پڑھا ہے۔ یہ پورا فیصلہ سیاسی دستاویز ہے جس میں زبان کے تنازعے سے لے کر تفریق تک کو اصل پس منظر مقرر فرما کر کارروائی کی ہے۔ اس طرح بلا ثبوت سنی سنائی باتوں اور نام نہاد circumstantial evidence پر سزاے موت دینے کی جسارت کی ہے، جو بین الاقوامی اور خود ملکی قانون سے متصادم ہے۔
اس پورے پس منظر میں جو اصل جرم سامنے آتا ہے، وہ بنگلہ دیش کی تحریک میں عدم شرکت ہے، حالانکہ یہ ایک سیاسی پوزیشن تو ضرور ہے مگر قانون کی نگاہ میں کوئی جرم نہیں ۔ دنیا کے جتنے ممالک نے بھی آزادی حاصل کی ہے، ان کی آزادی کے حصول سے قبل کسی کی جو بھی سیاسی پوزیشن رہی ہو وہ نئے دور میں غیر متعلق ہو جاتی ہے، جس کا واضح ثبوت قیام پاکستان کے بعد انڈین نیشنل کانگرس کے ان ہندو ارکان کو جو مشرقی پاکستان میں تھے، ریاست اور پارلیمنٹ میں برابر کا مقام دیے جانے میں دیکھا جا سکتا ہے۔ اس فیصلے میں انصاف کا کس طرح خون کیا گیا ہے اس کا اندازہ درج ذیل حقائق سے کیا
جا سکتا ہے:

عبد القادر ملا ۱۴ اگست ۱۹۴۸ء میں موضع امیر آباد، ضلع فرید پور میں پیدا ہوئے اور ۱۹۶۸ء میں بی ایس سی تک فرید پور شہر میں تعلیم پائی۔ ۱۹۷۱ ء میں ڈھا کہ یونی ورسٹی میں ایم اے کے طالب علم تھے مگر ۲۵ مارچ کو فوجی آپریشن کے شروع ہونے سے دو ہفتے قبل یونی ورسٹی بند کر دی گئی ۔ اس پر عوامی لیگ کے اسٹوڈنٹ ونگ اچھا تر و لیگ کا قبضہ تھا۔ ہوٹل بند کر دیے گئے اور عبد القادر مثلاً اپنے گاؤں فرید پور چلے گئے جہاں وہ ۱۹۷۲ ء کے آخر تک رہے۔ ۱۹۷۱ء میں ڈھاکہ میں خوں ریز ہنگاموں کے اس پورے زمانے میں عبد القادر ملا کی عدم موجودگی کی حقیقت کو تو ٹربیونل نے یکسر نظر انداز کر دیا، حالانکہ فرید پور جہاں وہ وسط مارچ
1921 ء سے دسمبر ۱۹۷۲ ء تک رہے، پورا شہر اس حقیقت کی گواہی دے رہا تھا۔ اسی طرح جس دوسری حقیقت کو بھی اس نام نہاد عدالت نے قابل اعتنا نہ سمجھا وہ بھی کچھ کم اہم نہیں ہے۔ دسمبر ۱۹۷۲ء میں عبد القادر ملا ڈھا کہ یونی ورسٹی میں آگئے جو عوامی لیگ کا گڑھ تھا ، وہ مزید تعلیم کے لیے وہیں ہوٹل میں رہے۔ دو سال میں تعلیمی انتظامیات میں ایم اے کیا۔ مگر حیرت کی بات ہے کہ کسی کو اس وقت ان کے میر پور کے قصاب ہونے کی ہوا نہ لگی۔ پھر دو سال عبدالقادر شہید نے بنگلہ رائفلز (Bangla Rifles ) میں ٹریننگ لی اور یہاں بھی ان کے بارے میں کسی کو شبہہ نہ ہوا۔ ازاں بعد تین سال انھوں نے ایک سرکاری اسکول میں استاد کی حیثیت سے اور پھر پرنسپل کی حیثیت سے کام کیا۔ پھر حکومت کے تحقیقی ادارے اسلامک فاؤنڈیشن میں، جہاں ملک کے تمام ہی دانش وروں سے ربط رکھنا ہوتا ہے، اس میں خدمات انجام دیں۔ اسی طرح صحافت اور سیاست میں نمایاں کردار ادا کرتے رہے۔
سات سال تک عوامی لیگ کے ساتھ جماعت اسلامی کی مرکزی ٹیم کے حصے کے طور پر کام کرتے رہے اور سب کے ساتھ ان کے فوٹو اخبارات میں شائع ہوتے رہے۔ لیکن کسی کو کانوں کان خبر نہ ہوئی کہ وہ میر پور کے قصاب سے شب در وزمل رہے ہیں ۔ سیاسی سرگرمیوں میں اضافہ ہوتار ہا اور کسی نے عبد القادر ملا پر انگشت نمائی نہ کی۔ پھر اچانک ۲۰۱۰ء میں عوامی لیگ پر

یہ راز فاش ہوا کہ عبد القادر ملا میر پور کا قصاب ہے اور اس کو انسانیت کے خلاف جرائم کی پاداش میں نام نہاد انٹرنیشنل ٹربیونل میں گھسیٹ لیا گیا۔
عبدالقادر شہید پر چھے میں سے پانچ الزامات کا تعلق ۲۶ مارچ ۱۹۷۱ء سے وسط اپریل ۱۹۷۱ء کے واقعات سے ہے، جب کہ وہ ڈھا کہ یا اس کے گردو نواح میں موجود ہی نہیں تھے۔ عبد القادر شہید کے وکلاے صفائی نے عبد القادر ملا کے ڈھاکہ میں نہ ہونے اور تمام الزامات کے زمینی حقائق سے متصادم ہونے کو ثابت کرنے کے لیے ۹۶۵ گواہ پیش کرنے کی اجازت چاہی اور تمام گواہوں کے کوائف سے ٹربیونل کو مطلع کیا۔ اسی ٹربیونل نے عدالتی عمل کی تاریخ میں یہ نادر اور مضحکہ خیز پوزیشن اختیار کی کہ: "یہ استغاثہ کا کام ہے کہ وہ جرم ثابت کرے اور دفاع کرنے والوں کو متبادل شہادت لانے کی کوئی ضرورت نہیں۔ حالانکہ ان تمام گواہوں کا موقف یہ تھا کہ ۱۹۷۱ء کے جس زمانے کے بارے میں عبد القادر ملا پر الزام لگایا جا رہا تھا وہ اس زمانے میں فرید پور میں تھے جنھیں شب و روز ان تمام افراد نے دیکھا۔ بڑی ردو کر کے بعد عدالت نے ۹۶۵ میں سے صرف چھے گواہوں کو پیش کرنے کی اجازت دی اور ۹۵۹ گواہوں کو سننے تک سے انکار کر دیا۔ پھر ان چھے گواہوں کی شہادت کو بھی کسی دلیل کے بغیر رد کر دیا۔ اپنے فیصلے تک میں نام نہادٹر بیونل نے اتنی مضحکہ خیز بات لکھی ہے کہ : ایک گواہ کی گواہی میں تضاد تھا کہ عبد القادر ملا کا دعویٰ ہے کہ : وہ وسط مارچ ۱۹۷۱ء سے نومبر ۱۹۷۲ء تک فرید پور میں تھے اور وہاں ایک دکان بھی چلا رہے تھے، جب کہ گواہ نے یہ کہا کہ اس نے ان کو فرید پور میں مارچ ۱۹۷۱ ء سے مارچ ۱۹۷۲ ء تک دیکھا، یعنی ڈیڑھ سال نہیں ایک سال“۔ سوال یہ ہے کہ عبد القادر ملا پر جو چھے الزامات ہیں، ان میں سے پانچ کا تعلق ۲۶ مارچ ۱۹۷۱ ء سے وسط اپریل ۱۹۷۱ ء تک ہے اور صرف ایک کا تعلق نومبر ۱۹۷۱ ء سے ہے۔ لیکن یہ تمام اس ایک سال ہی سے متعلق ہیں، جس کے بارے میں گواہ گواہی دے رہا ہے کہ اس نے شب و روز ان کو فرید پور میں دیکھا ہے، یعنی مارچ ۱۹۷۱ ء سے مارچ ۱۹۷۲ ء تک ۔ عدالت کی جانب داری،

حقائق سے آنکھیں بند کرنے ، بودے اور مضحکہ خیز تضادات کا سہارا لے کر پہلے سے طے شدہ
فیصلوں پر مہر تصدیق ثبت کرنے کی اس سے زیادہ بدتر مثال کیا ہو سکتی ہے؟ ضمنی طور پر یہ بھی عرض کر دوں کہ جن پانچ الزامات کا تعلق ۲۶ مارچ ۱۹۷۱ء سے وسط
اپریل ۱۹۷۱ء سے ہے، ان کا انتساب البدر سے کیا گیا ہے حالانکہ البدر قائم ہی ۲۱ مئی ۱۹۷۱ء کو ہوئی تھی، اور وہ بھی ڈھا کہ یا فرید پور میں نہیں، بلکہ بہت دُور شیر پور، ضلع میمن سنگھ میں ۔ استغاثہ اور خصوصی عدالت دونوں ہی کے علم اور دیانت پر ماتم کے سوا کیا کیا جا سکتا ہے۔ حکومتی استغاثہ نے ۴۹ گواہ پیش کرنے کا دعوی کیا تھا، مگر وہ صرف ۱۲ گواہ لا سکے، جن میں سے کسی کی شہادت بھی مینی گواہی کی نہیں تھی۔ سب نے یہی کہا کہ انھوں نے ایسا سنا ہے اور اس طرح یہ اور اس سلسلے کے تمام مقدمے سنی سنائی باتوں، غیر تصدیق شدہ افواہوں اور اخبار کے تراشوں اور سیاسی گپ شپ کی بنیاد پر طے کیے جارہے ہیں ۔ ٹربیونل کا دعوی ہے کہ ایسے سنگین جرائم کے باب میں سنی سنائی (heresay ) باتوں کو بھی معتبر قرار دے کر شریف اور معتبر انسانوں کو موت یا عمر قید کی سزا دی جا سکتی ہے۔ غضب ہے کہ خود ۱۹۷۲ ء کے ریاستی قانون میں عدل و انصاف کے تمام مسلمہ اصولوں اور قواعد کو معطل کر دیا گیا ہے۔ بنگلہ دیش کے قانون فوج داری اور قانون شہادت دونوں کو ان مقدمات کے لیے غیر مؤثر (excluded ) کر دیا گیا ہے اور اس طرح شہادت کو مذاق بنا دیا گیا ہے۔ عبد القادر ملا کو موت کی سزا جس ایک نام نہاد شہادت کی بنیاد پر دی گئی ہے، وہ ۱۹۷۱ء میں ۱۳ سال کی ایک لڑکی کی شہادت ہے، جو خود یہ کہہ رہی ہے کہ وہ پلنگ کے نیچے چھپی ہوئی تھی اور اس نے یہ سنا کہ عبد القادر نے اس کے باپ کو قتل کیا ہے۔ حالانکہ یہی لڑکی اس سے پہلے بنگلہ دیش قومی عجائب گھر کو یہ بیان ریکارڈ کرا چکی ہے کہ وہ اس دن گھر پر موجود نہیں تھی اور اسی لیے اس کی جان بچ گئی۔ اس کا یہ بیان بنگلہ دیش کے سرکاری عجائب گھر میں آج موجود ہے، جو جنگی جرائم کے محفوظات (آرکا مینور ) کو ریکارڈ کرنے کے لیے قائم کیا گیا۔ اس بیان کی فوٹو کاپی وکلا کی

شہید عبد القادر مثل دفاعی ٹیم نے مذکورہ خصوصی عدالت میں پیش کی لیکن اس عدالت نے جو سنی سنائی باتوں کو معتبر قرار دیتی ہے، اس دستاویز کو قابل اعتنا نہ سمجھا۔ اسی طرح اسی خاتون نے ایک اخباری بیان جو واقعے کے چند سال بعد کا ہے اور جس میں اس کے موقع واردات پر موجود نہ ہونے کا اعتراف
ہے،نظر انداز کردیا گیا۔
یہی وجہ ہے کہ اس ٹریبیونل کی کارروائی پر ماہرین قانون کی بڑی تعداد نے صاف لکھا ہے کہ ٹربیونل کی پوری کا رروائی ہر دو اعتبار سے، یعنی بنیادی عدل (substantive justice ) اور عدالتی طریق کار (procedural justice) کی شدید بے قاعد گیوں سے بھری پڑی ہے، اور اسے کسی صورت میں بھی تقدیر عدل (dispensation of justice) نہیں کہا جاسکتا بلکہ یہ قانون اور انصاف کا خون ہے اور عبد القادر کو عدالتی قتل کا نشانہ بنایا گیا ہے۔
عبد القادر ملا نے اعتماد، اطمینان، ہمت اور شجاعت کے ساتھ اس مقدمے میں اپنا دفاع کیا، ہر موقعے پر اپنی پاک دامنی کو ثابت کیا اور پھر عمر قید اور سزاے موت کا مردانہ وار مقابلہ کیا۔ انھوں نے ، ان کی صابر و شاکر اہلیہ اور اہلِ خانہ نے اس ظلم کا پول کھولا اور کسی قسم کی کمزوری نہ دکھائی حتی کہ رحم کی اپیل سے بھی انکا و کر دیا۔ پھر جو وصیت عبد القادر نے لکھی اور
جس شان سے تختہ دار پر گئے ، وہ ان کی معصویت اور صداقت کی دلیل ہے۔
دنیا کے بڑے سے بڑے ماہر نفسیات کو یہ ساری داستان سناد بیجیے، کبھی کوئی مجرم اس طرح معاملہ نہیں کر سکتا ۔ عبد القادر کے بے گناہ ہونے کے لیے اگر کوئی اور شہادت اور لوازمہ موجود نہ بھی ہوتا ، تب بھی صرف ان کا یہ عزیمت سے سرشار کردار ہی ان کے دامن کے
پاک ہونے کی گواہی دینے کے لیے کافی ہے۔
نام نہاد ٹربیونل : ایک کھلا تضاد ایک اور قابلِ ذکر پہلو وہ تضاد بھی ہے کہ ایک طرف تو جن کا دامن پاک ہے ان کو پھانسی پر لٹکایا جارہا ہے اور دوسری طرف جو دن کے اجالے میں ہزاروں انسانوں کے قتل، لوٹ مار اور ظلم وستم میں سرگرم رہے ہیں، یعنی عوامی لیگ کے دہشت گرد اور جو ۱۹۷۰ ء سے آج تک کشت و خون اور

شہید عبد القادر ملا سیاسی انتقام اور کرپشن کا بازار گرم کیے ہوئے ہیں اور جن کے انسانیت سوز کارناموں کی داستانیں چے چے پر پھیلی ہوئی ہیں، وہ نہ صرف یہ کہ محفوظ ہیں بلکہ بڑی ڈھٹائی سے حج اور منصف بنے بیٹھے ہیں۔ ٹربیونل کے تمام ہی ارکان عوامی لیگ کے فعال کارکن یا سرگرم کمیونسٹ رہے ہیں۔ استغاثہ کے ارکان میں سے چار افراد، جنوری ۲۰۱۴ء کے انتخابات کے لیے عوامی لیگ کے نمایندے ہیں۔ عدلیہ عوامی لیگ کے کارکنوں سے بھر دی گئی ہے۔ لطف کی بات یہ ہے کہ وہ افراد بھی جو اے 19 ء کے فوجی آپریشن کے دوران پاکستانی جرنیل اے اے کے نیازی کے شریک کار (collaborators) تھے، وہ بھی عوامی لیگ کی بنائی ہوئی عدالتوں میں حج بن گئے۔ اس کی ایک چشم کشا مثال انتھونی مسکارن ہیں نے ، جو اے 19 ء کے کشت و خون کے حقائق اور انسانوں کا پہلا ر پورٹر تھا اور جس کے مضامین لندن ٹائمز میں شائع ہوئے تھے اور جس نے ۳۰ لاکھ افراد کے قتل کا راز طشت از بام کیا تھا، اسی رپورٹر نے شیخ مجیب کے حکمران بننے کے بعد ۷۴ - ۱۹۷۳ء میں عوامی لیگ کے انسانیت کے خلاف جرائم کو اپنی کتاب Bangladesh: Legacy of Blood میں بیان کیا ہے۔ اس نے اس میں یہ واقعہ بھی لکھا ہے، جو بنگلہ دیش میں انصاف کے قتل اور منصف کی کرسی پر بیٹھنے والوں کے چہروں پر سے
پردہ اُٹھانے کا ذریعہ بنا ہے: حامیوں کے اولین مقدمات جیسور میں منعقد ہوئے۔ ایم آر اختر اپنی کتاب میں ایک دل چسپ واقعہ بیان کرتے ہیں۔ کٹہرے میں جو شخص کھڑا تھا جس پر رضا کار ہونے کا الزام تھا، خاموشی سے کھڑا رہا۔ جب مجسٹریٹ نے اس سے بار بار پوچھا کہ تم مجرم ہو یا نہیں؟ کچھ وکلا اس پر چیخ پڑے کہ تم کیوں نہیں اپنا مقدمہ شروع کرتے ؟ بالآخر اس شخص نے جواب دیا کہ میں سوچ رہا ہوں کہ کیا کہوں؟ مجسٹریٹ نے پوچھا کہ تم کیا سوچ رہے ہو؟ ملزم نے مجسٹریٹ کی طرف اشارہ کرتے ہوئے کہا کہ میں یہ سوچ رہا ہوں کہ جو آدمی کرسی پر بیٹھا ہے، وہی تو ہے جس نے مجھے رضا کار بھرتی کیا تھا۔ اب وہ مجسٹریٹ بن گیا ہے۔ یہ تقدیر کا کھیل ہے کہ
میں کٹہرے میں ہوں اور وہ میرا مقدمہ چلا رہا ہے۔

شهید عبد القادر ملا
ایک اور دل چسپ تبصرہ برطانوی رکن پارلیمنٹ رابرٹ میکلین کا ہے، جو مقدمے میں آبزرور تھے ۔ انھوں نے کہا کہ کٹہرے میں دفاع کرنے والے اس سے زیادہ قابلِ رحم ہیں جتنا کہ استغاثہ کے اُلجھے ہوئے گواہوں کا سلسلہ ... انھوں نے بھی پاکستان حکومت کی ملازمت کی، مگر اب یہ حلف اُٹھانے کو تیار ہیں کہ ان کی حقیقی وفاداری بنگلہ دیش کی جلاوطن حکومت کے ساتھ تھی۔ پورا معاملہ انصاف کے ساتھ مذاق تھا۔ حکومت نے بالآخر اس کو ختم کر دیا لیکن بدنظمی بڑھ جانے کے بعد ۔
اس آئینے میں دیکھا جا سکتا ہے کہ بنگلہ دیش میں شیخ مجیب کے زمانے میں کیا ہوا ، اور
اب حسینہ واجد کے زمانے میں کیا کیا جارہا ہے۔ بنگلہ دیش کے ایک محترم جج نے جو جنگی جرائم کے ایک حقیقی بین الاقوامی ٹربیونل کے ممبر رہے ہیں ، صاف الفاظ میں کہا ہے کہ : ”بنگلہ دیش کے ٹربیونل اور حقیقی بین الاقوامی ٹربیونل میں زمین آسمان کا فرق ہے اور اس کی کارروائیوں کو کسی اعتبار سے بھی عالمی انصاف کی میزان پر صحیح ثابت نہیں کیا جا سکتا۔ پھر عبد القادر شہید کے سلسلے میں تو دستور، قانون اور اصولِ انصاف کا اس طرح خون کیا گیا ہے کہ اس نام نہاد ٹربیونل نے بھی کمزور گواہی کی بنا پر ان کو عمر قید کی سزا دی تھی۔ لیکن پھر عوامی لیگ کے کارکنوں کے شاہ باغ میں احتجاج کی بنیاد پر ٹربیونل کے قانون مجریہ ۱۹۷۲ء میں فروری ۲۰۱۳ء میں ترمیم کی گئی اور حکومت کو یہ اختیار دیا گیا کہ وہ سزا میں اضافے کے لیے سپریم کورٹ میں جاسکتی ہے اور عدالت کو بھی سزا میں اضافے کا اختیار دے دیا گیا اور اس قانون کو قانون کے بننے سے پہلے کے جرائم پر بھی لاگو کر دیا گیا ہے۔ قانون کی تاریخ میں بدنیتی پر مبنی قانون سازی کی یہ منفر د مثال ہے، جسے تمام ہی عالمی ، قانونی اداروں اور انسانی حقوق کی تنظیموں نے ظالمانہ اور انصاف کے اصولوں کے منافی قرار دیا ہے۔
فیصلے کے خلاف عالمی رد عمل
یہی وجہ ہے کہ بنگلہ دیش میں بھی سوچنے سمجھنے والے اہلِ دانش: قانون اور دستور کی ان

